
TFIAZZINNA WISQ! 

Tħażżinna wisq! Intlifna wara l-frugħa 
Bil-ħsieb li nbegħdu minna dal-ftit hemm, 
U xejn, u xejn ma ntbaħna liema bluha 
,Se' triedi fuqna: liema diq u semm. 

Għalkemm dawn qlubna stess kienu xtaquha 
It-triq l'għażilna, l-lum jitbekku d-demm, 
Fit-tajn bla ġieħ, bla serħ, bla ġid mitfugħa, 
Bix-xewqa fiergħa ta' kemm ħolm intemm. 

Tħażżinna wisq! Il-qerq li daħak bina 
Għall-bidu wegħdna l'għandna nsibu l-ġid 
Ma nbagħad qerdilna l-ferħ, kull hena bninu. 

Inti, Kbir Alla, l-lum trid tkun għalina. 
Għaliex biss Inti tista' għal dal-għafrid: 
Idħol għalina: Int tħallihx jifnina. 

RQs. BRIFFA. 

fL-A VE MARIJ A 

Doqq 0 qampiena 
Sabar 'l-imdejjaq, lil min dineb ħniena, 
Serħ lill-għajjiena; 

Koll fil-għaxija 
Ne!?si lid-dinja l-għanja tal-moħqri.ia 
U tat-tbatija. 

Bosta batejna, 
It-triq tas-Sewwa, l-għerf tal-Ħajja nsejna : 
Għalhekk għajjejna. 

Ma fil-għaxija 
Nessina l-għelt, il-ġlied, nessina l-ħtija. 
Ave Marija! 

